
  Annotatsiya: Ushbu maqolada  Buxoro xonligida hukmronlik qilgan Ashtarxoniylar sulolasi haqida boʻlib ular davlatni qanday boshqarganligi ular davrida Rossiya davlati bilan elchilik aloqalari yoritib berilgan.
 Abstract: This article is about the Ashtar Khanate dynasty that ruled the Bukhara Khanate, how they governed the state, and their diplomatic relations with the Russian state during their time.

          Buxoroda Ashtarxoniylar sulolasi hokimiyat tepasiga 1601-yildan keladi.Ashtarxoniylar Buxoroda 150-yil davomida boshqaradi.Ashtarxoniylar Jo'jining oʻn uchinchi oʻgʻli Toʻqay Temur avlodidan boʻlib XV asr 80-yillaridan boshlab Astraxan (Hoji Tarxonda )hukmronlik qilganlar .Bu shahar Maskva podshosi Ivan IV (Grozniy) tomonidan 1556-yilda egallagach , sulola yetakchisi  Yormuhammad oʻz yaqinlari bilan Buxoroga kelib oʻrnashadi.Bu esa Buxoro xoni  Iskandarxon tomonidan  iliq kutib olinadi  Yormuhammadxon oʻgʻli Jonibek Sulton tez orada xonni qizi Zuhra begimga uylanadi va shu tariqa Ashtarxoniylar Shayboniylar bilan yaqin qarindosh boʻlib qoladi.Jonibek sulton oʻgʻillari (Dinmihammad Boqi Muhammad Vali Muhammad) Abdullaxon II hukmronligi davrida Ashtarxoniylar yuksak mavqega ega boʻlganlar  . Abdullaxon II oʻlimidan soʻng oʻgʻli Abdulmo'min keladi . Abdulmoʻmin vafotidan song Pirmuhammad keladi biroq 1601-yilda taxtda turadi.O'zbek qabila boshliqlari tomonidan Jonibek sultonni Buxoro taxtiga taklif etadi.Jonibek sulton Xurosonda hukmronlik qilayotgan oʻgʻli Din Muhammad foydasiga taxtdan voz kechadi.Lekin bu vaqtda Obivardda turgan Dinmuhammad  Buxoroga kelishda Eronliklar bilan boʻlgan toʻqnashuvida halok boʻladi va taxtga uning ukasi Samarqand hokimi Boqi Muhammad oʻtkaziladi.Lekin rasman hokimiyat Jonibek Sulton qoʻlida boʻlib uning nomidan tangalar zarb qilingan va nomi xutbaga qoʻshib oʻqilgan.
             Ashtarxoniylar sulolasi davrida (1601-1753) Buxoro xonligida tinchlik , osoyishtalik boʻlmadi.Xonlik viloyatlarida hukmronlik qiluvchi amirlar va beklarning oʻzboshimchaligi 
markaziy hokimyat amaldorlari oʻrtasidagi oʻzaro kelishmovchilik ichki kurashlar mamlakat tinkasini quritib borardi.Buni Ashtarxoniylar sulolasidan Buxoro taxtiga koʻtarilgan oʻnta xondan ikkitasini taxtdan agʻdarilishi toʻrttasi taxt ustida oʻldirilganligi yaqqol koʻrsatadi 
                Ubaydullaxon II (1702-1711)u davrida mamlakatdagi ichki ziddiyat yanada avj oladi .Bu davrga kelib eng asosiy viloyatlarda Ashtarxoniylar emas balki oʻzbek zodagonlariga mansub ayrim amirlar hukmronlik qilar edi.Masalan Samarqand Shahrisabz, Qarshi, Oʻratepa,Hisor ,Balx va boshqalar .Shuningdek bu davrda Buxoro xonligida eng yirik viloyati boʻlgan Fargʻona vodiysida ham mustaqil hokimiyatga erishish maqsadida Ming xonadoni vakillari jiddiy kurashga kirishgan edilar .Eron Shimoliy Hindiston hukmdorlari Boburiylarni Buxoro xonligiga ichki ishlariga aralashuvi kuchayadi.Ulus hukmdorlari Balxdagi Mahmudbiy Qatagʻon markaziy hukumatga boʻysunmay qoʻyadilar.Ubaydullaxon II markaziy hokimiyatni kuchaytirish uchun yirik yer egalarini imtiyozini qisqartiradilar xususan Joybor xoʻjalaridan soliq toʻlashga majbur qiladi .Biroq Joybor shayxlari katta siyosiy kuch boʻlib Ubaydullaxon II oʻtkazayotgan islohot uchun xatarli muxolifga aylanishadi.Ubaydulloxon II 1708-yilda pul islohotini oʻtkazadi va bu bilan siyosiy iqtisodiy vaziyatni yanada chigallashtiradi.Past qiymatli pullarni zarb etilishi natijasida Buxoro shahrida qoʻzgʻalon kelib chiqadi.Qo'zg'alon qiyinchilik bilan bostirilsada mamlakatni siyosiy va iqtisodiy ahvoli yaxshilanmaydi.Natijada Ubaydullaxon II oʻldirilib taxtni Ashtarxoniylar sulolasining soʻnggi xoni Abulfayzxon keladi hokimyat tepasiga.
                  Ashtarxoniylar sulolasi davrida davlat boshqaruvi ikki bosqichli boʻlib -markaziy va mahalliy boshqaruv tizimiga ega edi.Markaziy boshqaruvga -xon saroyi amaldorlari qoʻlida boʻlib Ashtarxoniylar davrida "otaliq"mansabiga ega amaldor katta mavqega ega boʻlgan.Otaliqdan tashqari devonbegi ,parvonachi ,mushrif ,xazinachi va boshqa saroy amaldorlari davlat boshqaruvida katta ahamyatga ega boʻlganlar . Devonbegi -moliya va soliq ishlarini yuritish boʻyicha va tashqi aloqa vazifalari ham yuklatilgan.Bundan tashqari parvonachi, dodxoh, Koʻkaldosh,katta inoq , qoʻsh begi kabi mansabdorlar ham boʻlgan.Ashtarxoniylarda  Buxorodan keyingi oʻrinda turuvchi eng nufuzli shahar Balx boʻlib ,uni taxt vorisi boshqarar edi.
                     XVIII asrda Rossiyada markazlashgan davlat tarkib topa boshlaydi.Rossiya Yevropaning qudratli davlatlardan biriga aylandi.Butunrossiya bozori shakllandi .Bu omillar rossiyani Oʻrta Osiyo xonliklari bilan savdo munosabatlarini yanada rivojlantirishni hayotiy zaruriyatga aylantirib qoʻydi.Narijada Rossiya 1620-yildan 1675-yilgacha oʻtgan davrda xonliklarda 4-marta elchi yuboradi.Oʻrta Osiyo va Rossiya oʻrtasidagi savdo tovar ayirboshlash 100ming rubulga yetdi.Buxoro xonligi faqatgina savdo aloqalari bilan cheklanibgina qolmay Rossiya bilan elchilik aloqalarini olib boradi xususan Rossiya elchisi I.D.Xoxlov 1620-yilda Buxoroga elchi qilib yuboriladi unga vazifa qilib xonlikni tashqi siyosiy ahvoli toʻgʻrisida maʼlumot toʻplash xonlik qurolli kuchlari va xazinani oʻrganish yuklatiladi .1718-yilda Irtish daryosi sohilida yettita qoʻrgʻondan iborat shahar (Semipalatinsk)qurdirdi .Bu esa Buxoro xonligini tashvishga solib qoʻydi shuning uchun Abulfayzxon Rossiyaga elchi yubordi oʻznmaktubida Buxoroga Rossiya tomonidan ham elchi yuborilishini soʻradi .Bunga binoan Rossiya hukumati 1721yilda F.Benevenini elchi qilib Rossiya elchisiga Oʻrta Osiyoga olib boradigan suv va quruqlik yoʻllarini oʻrganish ,xonga rus gvardiyasini taklif qilish ,qayerda qancha kon borligini aniqlash va ularni xaritaga tushurish ,qal'alar va qoʻshin ahvolini oʻrganish va boshqa masalalarni oʻrganish yuklatilgan edi .F .Beneveni Buxoroda 3,5yil Buxoroda boʻladi 1725-yilda Peterburkka qaytib ketadi.1557-1558yillarda Buxoro xonligidan Moskvaga elchilar ham yuboriladi.1558-yilda Antoniy Jekinsin Buxoro xonligiga elchi sifatida keladi uni Buxoro xoni Abdullaxon II tomonidan kutub olinadi elchilik natijasida yaxshi savdo va elchilik aloqalari yoʻlga qoʻyiladi  .
  Xulosa  . Xulosa qilib aytadigan boʻlsam ushbu maqolada Ashtarxoniylar sulolasi davrida iqtisodiyot yaxshi rivojlangan boʻlib bu boshqa davlatlar bilan savdo aloqalarini olib borishiga zamin yaratgan Xususan Rossiya bilan ham savdo aloqalarni ham olib borgan Sibirda faoliyat koʻrsatuvchi savdo rastalari ham boʻlganligini koʻrishimiz mumkin .Bundan tashqari elchilik aloqalari ham olib borilgan Rossiya asosan elchilar yuborishidan maqsad xonlikning harbiy salohiyati qazilma boyliklaridan xabardor boʻlishini maqsad qilib qoʻygan edi.
Foydalanilgan adabiyotlar:
1.B.J Eshov A.AOdilov  O’zbekiston tarixi Toshkent Donishmand Ziyo 2020
2.R.X.Murtazayeva .A.A. Odilov  A.A Ermatov O’zbekiston tarixi
3.Ilhomov Z.A.2020 O’zbekiston tarixi
4.A.Sagdullayev O’zbekiston tarixi 

      

                  






     



